
বাংলাদেশের পর্যটন শিল্পের বিকাশে বাংলাদেশ ও তুরস্কের যৌথ অনুষ্ঠান আয়োজিত 

ইস্তাম্বুল (তুর্কি), ৭ অক্টোবর :


ইস্তাম্বুলস্থ বাংলাদেশ কনস্যুলেট জেনারেল এবং তুর্কি ট্রাভেলার্স ক্লাবের সাথে যৌথভাবে গতকাল ৬ অক্টোবর ২০২১ বাংলাদেশের সম্ভবনাময় পর্যটন শিল্পের ওপর একটি অনুষ্ঠানের আয়োজন করে, যেখানে ক্লাবের সভাপতি সেলমান আরিঞ্জ ও সাধারণ সম্পাদক আহমেত চোস্কুনাইদিনসহ অর্ধশতাধিক ক্লাবের সদস্যবৃন্দ উপস্থিত ছিলেন। অনুষ্ঠানে বাংলাদেশের নৈসর্গিক সৌন্দর্য, নান্দনিক পর্যটন স্থান এবং বৈচিত্র্যময় কৃষ্টি-সংস্কৃতির ওপর দু’টি প্রামাণ্যচিত্র পরিবেশন এবং অনুষ্ঠান প্রাঙ্গণে বাংলাদেশের দৃষ্টিনন্দন ও অপরূপ পর্যটন স্থানসমূহের পোস্টার প্রদর্শন করা হয়। 


কনসাল জেনারেল মোহাম্মাদ মনিরুল ইসলাম বলেন, পর্যটন শুধুমাত্র দু’দেশের জনগণের মধ্যকার যোগাযোগ ও বোঝাপড়াকে শক্তিশালী করে না, তা তাদের মধ্যে বিরাজমান সাংস্কৃতিক সেতুবন্ধকে আরো সুদৃঢ় করে, যা ধাপে ধাপে ব্যবসা-বাণিজ্য, বিনিয়োগ ও শিক্ষাসহ অন্যান্য সহযোগিতা সম্প্রসারণের ক্ষেত্রসমূহে উল্লেখ্যযোগ্য ভূমিকা রাখে। প্রসঙ্গত, তিনি বাংলাদেশ-তুরস্কের মধ্যকার বিদ্যমান ঐতিহাসিক ও সাংস্কৃতিক সম্পর্কের প্রেক্ষাপট বর্ণনা করে পর্যটন সহযোগিতাকে বহুগুণে বৃদ্ধি করার অপার সম্ভাবনা ও সুযোগ রয়েছে বলে মন্তব্য করেন । করোনা পরবর্তী অর্থনৈতিক ব্যবস্থায়  পর্যটন শিল্পকে একটি সম্ভবনাময় খাত হিসেবে চিহ্নিত করে, তুর্কি ট্রাভেলার্স ক্লাবের সদস্যবৃন্দকে বাংলাদেশে ভ্রমণের জন্য আহ্বান জানান তিনি। 

সেলমান আরিঞ্জ বাংলাদেশের দর্শনীয় স্থানসমূহের পাশাপাশি এর সাংস্কৃতিক বৈচিত্র্য সম্পর্কে জানতে পেরে মুগ্ধতা প্রকাশ করেন এবং কোভিড পরিস্থিতি স্বাভাবিক হলে প্রথম দেশ হিসেবে বাংলাদেশ ভ্রমণের আশ্বাস প্রদান করেন। তিনি বাংলাদেশ-তুরস্কের মধ্যকার বন্ধুত্বপূর্ণ সম্পর্ককে আরো শক্তিশালী ও বেগবান করার জন্য কনস্যুলেটকে সর্বাত্মক সহযোগিতা প্রদানের প্রতিশ্রুতি পুনর্ব্যক্ত করেন। 

ইস্তাম্বুলস্থ তুর্কি ট্রাভেলার্স ক্লাব পর্যটনের মাধ্যমে তুরস্কের সাথে বিশ্বের অন্যান্য দেশসমূহের সম্পর্কোন্নয়নে, বিশেষ করে জনগণের মধ্যকার পারস্পারিক বন্ধন দৃঢ়করণের ক্ষেত্রে শক্তিশালী নিয়ামকের ভূমিকা পালন করছে। উপস্থিত অতিথিবৃন্দকে বঙ্গবন্ধুর গৌরবময় জীবন ও কর্মের উপর তুর্কি ভাষায় রচিত ‘অ্যা ফটোগ্রাফিক জার্নি উইথ বঙ্গবন্ধু’ বই এবং মুজিববর্ষের লোগো খচিত উপহারসামগ্রী প্রদান করা হয়। 
#

বিনিয়োগ ও উন্নত প্রযুক্তির সমবণ্টন নবায়নযোগ্য জ্বালানির প্রসারে কার্যকর অবদান রাখবে
                                                                                      -- বিদ্যুৎ প্রতিমন্ত্রী
ঢাকা, ২২ আশ্বিন (৭ অক্টোবর) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদ বলেছেন, বিনিয়োগ ও উন্নত প্রযুক্তির সমবণ্টন নবায়নযোগ্য জ্বালানির প্রসারে কার্যকর অবদান রাখবে। বাংলাদেশের মতো ঘনবসতিপূর্ণ দেশে নবায়নযোগ্য উৎস হতে বড় আকারের বিদ্যুৎ কেন্দ্র করা দূরূহ। তাই উন্নত প্রযুক্তি অন্বেষণে ব্যাপক বিনিয়োগ প্রয়োজন। 

প্রতিমন্ত্রী আজ আন্তর্জাতিক এনার্জি চার্টার সেক্রেটারিয়েট-এর উদ্যোগে আয়োজিত বেলজিয়ামের ব্রাসেলসে অনুষ্ঠিত 'এনার্জি ইনভেস্টমেন্ট রিস্ক এসেসমেন্ট রিপোর্ট-২০২১' প্রকাশ শীর্ষক অনুষ্ঠানে  ভার্চুয়ালি সংযুক্ত থেকে এসব কথা বলেন। তিনি বলেন, বাংলাদেশের প্রেক্ষাপটে অন্যান্য নাবায়নযোগ্য জ্বালানির মধ্যে  সৌরবিদ্যুতের সম্ভাবনাই বেশি। কিন্তু জমি বেশি লাগে বিধায় সৌরবিদ্যুতের জন্য  উদ্ভাবনী সমাধান প্রয়োজন। যদিও আমরা ছাদে সৌর এবং ভাসমান সৌর বিদ্যুতের দিকে এগোচ্ছি। ছাদ সৌরবিদ্যুৎকে জনপ্রিয় করার  জন্য নেট মিটারিং সিস্টেম প্রবর্তন করা হয়েছে। বায়ু বিদ্যুৎ নিয়ে আরও কাজ করার সুযোগ রয়েছে। বায়ুর ম্যাপিং নয়টি সাইটে করা হয়েছে এবং খুব শীঘ্রই অফশোর বায়ুর সম্ভাবনা নিয়ে গবেষণা করা হবে। প্রতিমন্ত্রী বলেন, নবায়নযোগ্য জ্বালানিতে বিনিয়োগের ঝুঁকি বেশি। তা নিরসনে সম্মিলিত ও সমন্বিত উদ্যোগ নেয়া আবশ্যক।

আন্তর্জাতিক এনার্জি চার্টার সেক্রেটারিয়েট-এর মহাসচিব Dr. Urban Rusnák-এর সভাপতিত্বে অনুষ্ঠানে অন্যান্যের মাঝে ইয়েমেনের বিদ্যুৎ ও জ্বালানি মন্ত্রী Dr.  Anwar Mohamed Kalshat, কলম্বিয়ার খনি ও জ্বালানি মন্ত্রী Diego Mesa, দক্ষিণ সুদানের জ্বালানি ও বাঁধ মন্ত্রী Peter Marcello Nasir Jelenge ও নাইজেরিয়ার বিজ্ঞান এবং প্রযুক্তি মন্ত্রী Dr. Christopher Ogbonnaya Onu সংযুক্ত থেকে বক্তব্য রাখেন।
#

জলে স্থলে অন্তরীক্ষে দেশের বিজয়কেতনের ভিত গড়েছেন বঙ্গবন্ধু
                                                 -- তথ্য ও সম্প্রচার মন্ত্রী
ঢাকা, ২২ আশ্বিন (৭ অক্টোবর) :

তথ্য ও সম্প্রচার মন্ত্রী ড. হাছান মাহ্‌মুদ বলেছেন, জাতির পিতা বঙ্গবন্ধু শেখ মুজিবুর রহমান জলে স্থলে অন্তরীক্ষে দেশের বিজয়কেতনের ভিত রচনা করেছেন। 


বঙ্গবন্ধুর হাতে বেতবুনিয়া ভূ-উপগ্রহ কেন্দ্র স্থাপনে স্যাটেলাইট প্রযুক্তির সূত্রপাত, আনক্লজের সদস্যপদ গ্রহণের ফলে  ১ লাখ ১৮ হাজার ৮১৩ বর্গকিলোমিটারের বেশি টেরিটোরিয়াল সমুদ্রসীমায় অধিকার প্রতিষ্ঠা এবং ১৯৭৪ সালের বাংলাদেশ-ভারত স্থল সীমান্ত চুক্তির ফলে ছিটমহল সমাধান হয়েছে, উল্লেখ করেন ড. হাছান। 


মন্ত্রী আজ রাজধানীর হোটেল ইন্টারকন্টিনেন্টালে  বাংলাদেশ স্যাটেলাইট কোম্পানি লিমিটেড (বিএসসিএল) আয়োজিত 'বঙ্গবন্ধু স্যাটেলাইট-১ এর মাধ্যমে দেশের বেসরকারি স্যাটেলাইট টিভি চ্যানেলসমূহের সম্প্রচার শুরুর ২য় বর্ষপূর্তি উপলক্ষে আলোচনা সভায় প্রধান অতিথির বক্তৃতায় এসব কথা বলেন। 


সভায় বিশেষ অতিথি হিসেবে বক্তব্য রাখেন ডাক ও টেলিযোগাযোগ মন্ত্রী মোস্তাফা জব্বার, প্রধানমন্ত্রীর মুখ্য সচিব ড. আহমদ কায়কাউস, অনলাইনে যুক্ত ডাক ও টেলিযোগাযোগ সচিব মোঃ আফজাল হোসেন এবং এসোসিয়েশন অভ্‌ টেলিভিশন চ্যানেল ওনার্স (এটকো) সভাপতি অঞ্জন চৌধুরী। 


মন্ত্রী বলেন, ২০১৮ সালের ১১ মে যুক্তরাষ্ট্রের কেনেডি স্পেস সেন্টার থেকে দেশের প্রথম যোগাযোগ ও সম্প্রচার উপগ্রহ বঙ্গবন্ধু স্যাটেলাইট-১ উৎক্ষেপণের মধ্য দিয়ে বিশ্বে ৫৭তম নিজস্ব স্যাটেলাইট উৎক্ষেপণকারী দেশ হয় বাংলাদেশ। টিভি চ্যানেল মালিকদের এই স্যাটেলাইটের মাধ্যমে সম্প্রচার কার্যক্রম পরিচালনার জন্য ধন্যবাদ জানিয়ে মন্ত্রী বলেন, 'আমরা সবাই  নিজ দেশের স্যাটেলাইট ব্যবহার করতে পেরে গৌরব অনুভব করি। প্রধানমন্ত্রী শেখ হাসিনার নেতৃত্বে অচিরেই দেশের দ্বিতীয় স্যাটেলাইট উৎক্ষেপণ ও তৃতীয় স্যাটেলাইটের প্রস্তুতি দেশকে অনেক এগিয়ে নেবে।' 


মন্ত্রী জব্বার বলেন, দেশে উন্নত প্রযুক্তি ব্যবহারের পথিকৃৎ জাতির পিতা বঙ্গবন্ধু শেখ মুজিবুর রহমান। তাঁর সুযোগ্য কন্যা প্রধানমন্ত্রী শেখ হাসিনা এবং প্রধানমন্ত্রীর তথ্য ও যোগাযোগ প্রযুক্তি বিষয়ক উপদেষ্টা  সজীব ওয়াজেদ জয় সেই ধারার যুগোপযোগিতা বজায় রেখে দেশকে ডিজিটাল বাংলাদেশে রূপান্তর করছেন, স্যাটেলাইটের অধিকারী করেছেন।

এটকো সভাপতি অঞ্জন চৌধুরী বিএসসিএল এর সাথে টেলিভিশন চ্যানেলগুলোর  সৌহার্দ্যপূর্ণ সম্পর্কের ওপর গুরুত্বারোপ করেন। 


সভাপতির বক্তব্যে বিএসসিএল চেয়ারম্যান ও প্রধান নির্বাহী ড. শাহজাহান মাহমুদ বঙ্গবন্ধু স্যাটেলাইট-১ এর বর্তমান কার্যক্রম ও ভবিষ্যৎ পথনকশা বিশেষ করে দেশের স্যাটেলাইট টিভি চ্যানেলগুলোর মধ্যপ্রাচ্যে সম্প্রচারের বিষয়ে আলোকপাত করেন। 


আলোচনা শেষে সংক্ষিপ্ত সাংস্কৃতিক অনুষ্ঠান পরিবেশিত হয়।
#

আকরাম/সাহেলা/এনায়েত/মোশারফ/সেলিম/২০২১/২২:১০ ঘণ্টা
তথ্যবিবরণী                                                                                                       নম্বর :  ৪৭৯০

জাতীয় চাঁদ দেখা কমিটির সভায় সিদ্ধান্ত
২০ অক্টোবর পবিত্র  ঈদে মিলাদুন্নবী
ঢাকা, ২২ আশ্বিন (৭ অক্টোবর) : 

বাংলাদেশের আকাশে আজ কোথাও ১৪৪৩ হিজরি সনের পবিত্র রবিউল আউয়াল মাসের চাঁদ দেখা যায়নি। ফলে আগামীকাল ৮ অক্টোবর শুক্রবার পবিত্র সফর মাস ৩০ দিন পূর্ণ হবে এবং আগামী ৯ অক্টোবর শনিবার থেকে পবিত্র রবিউল আউয়াল মাস গণনা করা হবে। প্রেক্ষিতে, আগামী ১২ রবিউল আউয়াল ১৪৪৩ হিজরি, ২০ অক্টোবর ২০২১ খ্রি. বুধবার পবিত্র ঈদে মিলাদুন্নবী (সা.) পালিত হবে।

আজ সন্ধ্যায় ইসলামিক ফাউন্ডেশন বায়তুল মুকাররম সভাকক্ষে জাতীয় চাঁদ দেখা কমিটির সভায় এ সিদ্ধান্ত গৃহীত হয়। এতে সভাপতিত্ব করেন ধর্ম প্রতিমন্ত্রী মোঃ ফরিদুল হক খান।

সভায় ধর্ম বিষয়ক মন্ত্রণালয়ের অতিরিক্ত সচিব মুঃ আঃ আউয়াল হাওলাদার (দায়িত্বপ্রাপ্ত সচিব), প্রধান তথ্য অফিসার (অতিরিক্ত দায়িত্ব) মোঃ শাহেনূর মিয়া, ইসলামিক ফাউন্ডেশনের মহাপরিচালক ড. মোঃ মুশফিকুর রহমান (অতিরিক্ত সচিব), বাংলাদেশ ওয়াকফ প্রশাসক আব্দুল্লাহ সাজ্জাদ (অতিরিক্ত সচিব), ধর্ম বিষয়ক মন্ত্রণালয়ের অতিরিক্ত সচিব মোঃ মুনিম হাসান, তথ্য ও সম্প্রচার মন্ত্রণালয়ের যুগ্ম সচিব মোঃ নজরুল ইসলাম, মন্ত্রিপরিষদ বিভাগের উপ-সচিব মোঃ ছাইফুল ইসলাম, বাংলাদেশ টেলিভিশনের পরিচালক (অর্থ) মোঃ জহিরুল ইসলাম মিয়া, বাংলাদেশ মহাকাশ গবেষণা ও দূর অনুধাবন প্রতিষ্ঠানের পিএসও আবু মোহাম্মদ, বাংলাদেশ আবহাওয়া অধিদপ্তরের উপ-পরিচালক মুহঃ আছাদুর রহমান, মাদ্রাসা-ই-আলিয়ার প্রধান মাওলানা অধ্যক্ষ মোঃ এ কে এম আবদুল মান্নান, লালবাগ শাহী জামে মসজিদের খতিব মুফতি মুহাম্মদ নেয়ামতুল্লা,  চকবাজার শাহী জামে মসজিদের খতিব মুফতি শেখ নাঈম রেজওয়ান এবং বায়তুল মুকাররম জাতীয় মসজিদের সিনিয়র পেশ ইমাম উপস্থিত ছিলেন। এছাড়া সভায় আমন্ত্রিত অতিথি হিসেবে শোলাকিয়া মসজিদের গ্র্যান্ড ইমাম মাওলানা ফরীদ উদ্দীন মাসউদ উপস্থিত ছিলেন।

সভায় ১৪৪৩ হিজরি সনের পবিত্র রবিউল আউয়াল মাসের চাঁদ দেখা সম্পর্কে সকল জেলা প্রশাসন, ইসলামিক ফাউন্ডেশন-এর প্রধান কার্যালয়, বিভাগীয় ও জেলা কার্যালয়সমূহ, বাংলাদেশ আবহাওয়া অধিদপ্তর এবং মহাকাশ গবেষণা ও দূর অনুধাবন প্রতিষ্ঠান হতে প্রাপ্ত তথ্য নিয়ে পর্যালোচনা করে দেখা যায় যে, আজ ২৯ সফর ১৪৪৩ হিজরি, ২২ আশ্বিন ১৪২৮ বঙ্গাব্দ, ৭ অক্টোবর ২০২১ খ্রি. বৃহস্পতিবার সন্ধ্যায় বাংলাদেশের আকাশে কোথাও পবিত্র রবিউল আউয়াল মাসের চাঁদ দেখা যাওয়ার সংবাদ পাওয়া যায়নি। ফলে আগামী ২৩ আশ্বিন ১৪২৮ বঙ্গাব্দ, ৮ অক্টোবর ২০২১ খ্রি. শুক্রবার পবিত্র সফর মাস ৩০ দিন পূর্ণ হবে। 
#
শায়লা/পাশা/সাহেলা/এনায়েত/মোশারফ/সেলিম/২০২১/২০:০০ ঘণ্টা 

তথ্যবিবরণী                                                                                                            নম্বর :  ৪৭৮৯
 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ২২ আশ্বিন (৭ অক্টোবর) :
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২২ হাজার ৩২১ জনের নমুনা পরীক্ষা করে ৬৬৩ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬০ হাজার ৮১৮ জন। 

 


গত ২৪ ঘণ্টায় ১২ জন-সহ এ পর্যন্ত ২৭ হাজার ৬৪৭ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ২১ হাজার ৭৭৭ জন।

 

#

ফেরদৌস/পাশা/সাহেলা/এনায়েত/রফিকুল/আব্বাস/২০২১/১৮:৪০ ঘণ্টা

তথ্যবিবরণী                                                                                                                নম্বর : ৪৭৮৮
বিএনপি জনসমর্থনহীন
-- তথ্য ও সম্প্রচার মন্ত্রী
ঢাকা, ২২ আশ্বিন (৭ অক্টোবর) :


তথ্য ও সম্প্রচারমন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, ‘খালি কলসির মতো জনসমর্থনহীন বলেই বিএনপি বেশি বাজে।’

ড. হাছান বলেন, ‘প্রধানমন্ত্রী যথার্থই বলেছেন, কোন দুঃখে বিএনপিকে মানুষ ভোট দেবে! আবার কি পেট্রোল বোমা মারার জন্য, পাঁচশ’ জায়গায় আবার একসাথে বোমা বিস্ফোরণের জন্য, আদালতে বোমা বিস্ফোরণের জন্য এবং বঙ্গবন্ধু এভিনিউয়েতে যেভাবে গ্রেনেড হামলা হয়েছিল সে’ধরনের হামলা হওয়ার জন্য, কিবরিয়া, আহসান উল্লাহ মাস্টারের মতো সংসদ সদস্যরা মৃত্যুবরণ করার জন্য, বাংলা ভাই, শায়েখ আব্দুর রহমানের উৎপত্তি হওয়ার জন্য!’ 


আজ সচিবালয়ে তথ্য ও সম্প্রচার মন্ত্রণালয়ের সভাকক্ষে সম্পাদক ফোরামের প্রতিনিধিবৃন্দ বিদেশি চ্যানেলের বিজ্ঞাপনমুক্ত সম্প্রচার বা ক্লিনফিড বাস্তবায়নের জন্য তথ্যমন্ত্রীকে অভিনন্দন জানাতে এলে তাদের সাথে বৈঠক শেষে বিএনপি মহাসচিব মির্জা ফখরুল ইসলাম আলমগীরের সাম্প্রতিক মন্তব্য নিয়ে সাংবাদিকদের প্রশ্নের জবাবে মন্ত্রী এসব কথা বলেন। সম্পাদক ফোরামের আহ্বায়ক রফিকুল ইসলাম রতন, সদস্য সচিব ফারুক আহমেদ তালুকদার ও সদস্যদের মধ্যে দুলাল আহমেদ চৌধুরী, বেলায়েত হোসেন, আজিজুল ইসলাম ভূঁইয়া, নাঈমুল ইসলাম খান, মীর মনিরুজ্জামান, মফিজুর রহমান, রিমন মাহফুজ এ সময় সম্প্রচারমন্ত্রীকে ফুলেল শুভেচ্ছা দেন এবং আইন বাস্তবায়নে সরকারের পাশে তাদের দৃঢ় অবস্থান ব্যক্ত করলে মন্ত্রীও তাদেরকে ধন্যবাদ জানান।

বিএনপি মহাসচিবের অপর মন্তব্য ‘নির্বাচন কমিশন গঠন নিয়ে জনগণকে ধোঁকা দেয়া হচ্ছে’ এর জবাবে তথ্যমন্ত্রী বলেন, ‘আমাদের দেশে কিছু বুদ্ধিজীবী আছেন, তারা বিভিন্ন সময়ে যদি এ ধরনের কথাবার্তা না বলেন, তাদের যে বুদ্ধি আছে এটা তো জনগণ জানবে না। এজন্যই তারা কথাগুলো বলেন। আর সার্চ কমিটির মাধ্যমে গঠিত গত নির্বাচন কমিশনে বিএনপি’র ঘোরতর সমর্থকও একজন সেখানে নির্বাচন কমিশনার হিসেবে নিয়োগ পেয়েছেন। সার্চ কমিটি যে সঠিকভাবে কাজ করে, নির্বাচন কমিশনের দিকে তাকালেই সেটি বোঝা যায়। এবারও সার্চ কমিটির মাধ্যমে নির্বাচন কমিশন গঠিত হবে।’

বাংলাদেশে আর কখনো তত্ত্বাবধায়ক সরকার হবে না উল্লেখ করে মন্ত্রী বলেন, ‘সংবিধান অনুযায়ী বর্তমান সরকারই নির্বাচনের সময়ে নির্বাচনকালীন সরকার হিসেবে দায়িত্ব পালন করবে, রুটিন কাজ করবে। আর নির্বাচন হবে নির্বাচন কমিশনের অধীনে। সরকারের অধীনে নির্বাচন হয় না। সবদেশে তাই হয়, আমাদের দেশেও তাই হবে। ইংল্যান্ড, আমেরিকা, ভারত বৃহৎ গণতন্ত্রের দেশ সেখানে হয়, কন্টিনেন্টাল ইউরোপের সবদেশে হয়, জাপানে হয়, অস্ট্রেলিয়াতেও  যেভাবে হয়, আমাদের দেশেও একইভাবে নির্বাচন হবে।’ 


তথ্যমন্ত্রী এ সময় সংবাদপত্রগুলোর প্রচার সংখ্যা নির্ধারণে ত্রুটি পরিহার করে ঠিক সংখ্যা নির্ধারণের জন্য সাংবাদিক সম্পাদক নাঈমুল ইসলাম খানের প্রস্তাবসহ সার্বিকভাবে গণমাধ্যমের ক্ষেত্রে শৃঙ্খলা আনার বিষয়ে সম্পাদক ফোরাম প্রতিনিধিদের আগ্রহকে সাধুবাদ জানান। তিনি বলেন, ন্যায় ও ন্যায্যতার ভিত্তিতে নিয়মনীতি প্রতিষ্ঠায় কাজ করছে তথ্য ও সম্প্রচার মন্ত্রণালয়। 

#

আকরাম/পাশা/সাহেলা/এনায়েত/রফিকুল/জয়নুল/২০২১/১৮১৫ঘণ্টা

তথ্যবিবরণী







                             নম্বর : ৪৭৮৬ 

সার্চ কমিটির মাধ্যমেই গঠিত হবে ইসি
                              ---আইনমন্ত্রী
ঢাকা, ২২ আশ্বিন (৭ অক্টোবর) :

আইন, বিচার ও সংসদ বিষয়ক মন্ত্রী আনিসুল হক বলেছেন, সার্চ কমিটির মাধ্যমেই ইসি গঠিত হবে। তিনি বলেন, ‘আমি এমন কথা বলছি না যে, ইসি গঠন করার জন্য যে আইনের কথা সংবিধানে বলা আছে তা করবো না। কিন্তু এই করোনা মহামারি পরিস্থিতি এবং ইসির মেয়াদ আগামী ফেব্রুয়ারি মাসে শেষ হয়ে যাবে, সব কিছু মিলিয়ে এখন আইন করে ইসি গঠন করা সম্ভব নয়।’

আজ রাজধানীর মোহাম্মদপুর বেড়িবাঁধ এলাকায় ইউনিভার্সিটি অভ্ লিবারেল আর্টস (ইউল্যাব) ক্যাম্পাসে ‘স্মরণে শেখ মুজিব: সহস্রাব্দের শ্রেষ্ঠ বাঙালি’ বইয়ের মোড়ক উন্মোচন অনুষ্ঠান শেষে সাংবাদিকদের প্রশ্নের জবাবে মন্ত্রী এ কথা জানান।

মন্ত্রী বলেন, ‘সম্প্রতি প্রধানমন্ত্রী তাঁর সংবাদ সম্মেলনে পরিষ্কার করে বলেছেন সার্চ কমিটির মাধ্যমে নতুন ইসি গঠন করা হবে। যখন সার্চ কমিটি গঠন করা হয়েছিল, তখন রাষ্ট্রপতি সব রাজনৈতিক দলের অভিমত নিয়েছিলেন। সবাই রাজি হওয়ার পরই সার্চ কমিটির গেজেট হয়। যদিও সার্চ কমিটির গেজেট আইন নয়, কিন্তু এটা যেহেতু সবার কনসেন্স নিয়ে করা হয় ও রাষ্ট্রপতির সিদ্ধান্তে হয়েছিল, তাই সেটা আইনের কাছাকাছি। আমি এখনও বলছি এটা আইন নয়, আইনের কাছাকাছি।’

আনিসুল হক জাতির পিতা বঙ্গবন্ধু শেখ মুজিবুর রহমানের স্মৃতিচারণ করে বলেন, বঙ্গবন্ধু সবসময় নিয়মতান্ত্রিক রাজনীতি করতেন, নিয়মতান্ত্রিক রাজনীতিতে বিশ্বাস করতেন। তিনি বলেন, ৭ই মার্চের ভাষণে বঙ্গবন্ধু সবই বলেছেন কিন্তু আইনের মধ্যে থেকে। জনগণের মেন্ডেট যখন পেয়েছিলেন তখনই কেবল তিনি স্বাধীনতার ঘোষণা দিয়েছিলেন। তিনি বলেন, ১৯৭৫ সালের ১৫ আগস্ট বঙ্গবন্ধুকে সপরিবারে হত্যার পর আমাদের এমন একটা সময় এসেছিল যখন সরকারি অর্থায়নে বঙ্গবন্ধুকে ভুলে যাওয়ার একটা প্রচেষ্টা চলছিল। আজকে জননেত্রী শেখ হাসিনা আমাদেরকে ‘কারাগারের রোজনামচা’ উপহার দিয়েছেন, 'অসমাপ্ত আত্মজীবনী' প্রকাশ হয়েছে বলে আমরা বঙ্গবন্ধু সম্পর্কে এত জানার সুযোগ পাচ্ছি।

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন বাস্তবায়ন জাতীয় কমিটির প্রধান সমন্বয়ক ড. কামাল আব্দুল নাসের চৌধুরী, ইউল্যাবের ট্রাস্টি বোর্ডের সদস্য কাজী নাবিল আহমেদ এমপি, ভারপ্রাপ্ত উপাচার্য অধ্যাপক ড. সামসাদ মর্তূজা, ইউল্যাব ট্রাস্টি বোর্ডের বিশেষ উপদেষ্টা অধ্যাপক ইমরান রহমান প্রমুখ উপস্থিত ছিলেন।
#

রেজাউল/পাশা/রফিকুল/আব্বাস/২০২১/১৭২১ ঘণ্টা 

তথ্যবিবরণী                                                                                                               নম্বর : ৪৭৮৭
পর্যটন নগরী কক্সবাজারকে আকাশপথে দেশের বিভিন্ন অঞ্চলের সাথে যুক্ত করা হচ্ছে
                                                                     -- বিমান ও পর্যটন প্রতিমন্ত্রী
কক্সবাজার ২২ আশ্বিন (৭ অক্টোবর) :


 বেসামরিক বিমান পরিবহন ও পর্যটন প্রতিমন্ত্রী মোঃ মাহবুব আলী বলেছেন, পর্যটন নগরী কক্সবাজারকে আকাশপথে দেশের বিভিন্ন অঞ্চলের সাথে যুক্ত করা হচ্ছে। তারই অংশ হিসেবে আজ সৈয়দপুর-কক্সবাজার রুটে বিমানের সরাসরি ফ্লাইট চালু করা হয়েছে। সিলেট-কক্সবাজার রুটে আগে থেকেই বিমানের সরাসরি ফ্লাইট চালু রয়েছে।

আজ বিমান বাংলাদেশ এয়ারলাইন্সের সৈয়দপুর-কক্সবাজার-সৈয়দপুর রুটে সরাসরি ফ্লাইট চালু উপলক্ষ্যে কক্সবাজারের হোটেল শৈবালে আয়োজিত এক সংবাদ সম্মেলনে প্রতিমন্ত্রী এ কথা বলেন। এর আগে, সৈয়দপুর বিমানবন্দরে সৈয়দপুর-কক্সবাজার রুটে বিমানের সরাসরি ফ্লাইটের উদ্বোধনী অনুষ্ঠানে বিমান ও পর্যটন প্রতিমন্ত্রী মোঃ মাহবুব আলীর সভাপতিত্বে প্রধান অতিথি হিসেবে উপস্থিত ছিলেন রেলমন্ত্রী নুরুল ইসলাম সুজন ও সম্মানিত অতিথি হিসেবে উপস্থিত ছিলেন সংসদ সদস্য আসাদুজ্জামান নূর। অনুষ্ঠানে বিশেষ অতিথি হিসেবে উপস্থিত ছিলেন বিমান বাংলাদেশ এয়ারলাইন্সের পরিচালনা পর্ষদের চেয়ারম্যান সাজ্জাদ হোসেন, বেসামরিক বিমান পরিবহন ও পর্যটন মন্ত্রণালয়ের সচিব মোঃ মোকাম্মেল হোসেন এবং বিমান বাংলাদেশ এয়ারলাইন্সের ব্যবস্থাপনা পরিচালক ও প্রধান নির্বাহী কর্মকর্তা ড. মোঃ আবু সালেহ মোস্তফা কামাল।

প্রতিমন্ত্রী আরো বলেন, সৈয়দপুর-কক্সবাজার-সৈয়দপুর রুটে বিমানের সরাসরি ফ্লাইট চালু হওয়ায় উত্তরবঙ্গ থেকে পর্যটকরা সরাসরি কক্সবাজার আসতে পারবেন এবং কক্সবাজারের মানুষও উত্তরবঙ্গের দর্শনীয় স্থান দেখতে সেখানে সহজে যাতায়াত করতে পারবেন।

প্রতিমন্ত্রী বলেন, জাতির পিতা বঙ্গবন্ধু শেখ মুজিবুর রহমান কক্সবাজারকে ভালোবাসতেন। তারই ধারাবাহিকতায় প্রধানমন্ত্রী শেখ হাসিনা কক্সবাজারের উন্নয়নে বিশেষ নজর দিয়েছেন। মাতারবাড়িতে গভীর সমুদ্র বন্দর, তাপবিদ্যুৎ কেন্দ্র, কক্সবাজার বিমানবন্দরকে আন্তর্জাতিক বিমানবন্দরে উন্নীতকরণ, নৌবাহিনীর সাবমেরিন স্টেশন নির্মাণ, মেরিন ড্রাইভ সড়ক নির্মাণ, চারটি অর্থনৈতিক অঞ্চল স্থাপন, তিনটি পর্যটন পার্ক ও একটি বিশেষ পর্যটন অঞ্চল স্থাপনসহ কক্সবাজারকে তুলে ধরার জন্য বিভিন্ন উন্নয়ন প্রকল্প গ্রহণ করেছেন তিনি। পর্যটনের প্রসারের লক্ষ্যে ভবিষ্যতে সোনাদিয়া ও কুতুবদিয়া দ্বীপেও পর্যটন সংশ্লিষ্ট উন্নয়ন প্রকল্প গ্রহণ করা হবে। 


উল্লেখ্য, আজ থেকে সপ্তাহে প্রতি বৃহম্পতিবার সকাল ৯ টা ২০ মিনিটে সৈয়দপুর থেকে সরাসরি কক্সবাজার এবং ৯ অক্টোবর থেকে প্রতি শনিবার দুপুর ১ টা ২৫ মিনিটে কক্সবাজার থেকে সরাসরি সৈয়দপুর বিমানবন্দরে বিমান বাংলাদেশ এয়ারলাইন্সের ফ্লাইট পরিচালিত হবে।
#
তানভীর/পাশা/রফিকুল/জয়নুল/২০২১/১৮০০ঘণ্টা

তথ্যবিবরণী








       নম্বর : ৪৭৮৫

 রোহিঙ্গাদের নিজ দেশে প্রত্যাবর্তনে অস্ট্রেলিয়ার অব্যাহত সহায়তা কামনায় ত্রাণ প্রতিমন্ত্রী

ঢাকা, ২২ আশ্বিন (৭ অক্টোবর) :


বিশ্বনেতৃবৃন্দ রোহিঙ্গা প্রত্যাবর্তনে বিভিন্ন সময়ে বিভিন্ন ফোরামে বাংলাদেশকে আশ্বস্ত করেছে একথা জানিয়ে দুর্যোগ ব্যবস্থাপনা ও ত্রাণ প্রতিমন্ত্রী বলেছেন, মিয়ানমারের সাথেও বাংলাদেশ এ বিষয়ে আলোচনা অব্যাহত রেখেছে। এক্ষেত্রে অস্ট্রেলিয়া সরকারের অব্যাহত সহযোগিতা কামনা করেন প্রতিমন্ত্রী।


আজ সচিবালয়ে তাঁর সাথে বাংলাদেশে নিযুক্ত অস্ট্রেলিয়ার হাইকমিশনার Jeremy Bruer এর নেতৃত্বে তিন সদস্যের একটি প্রতিনিধিদল সাক্ষাৎ করতে এলে প্রতিমন্ত্রী এসব কথা বলেন।
 
প্রতিমন্ত্রী বলেন, মানবিক কারণে প্রায় ১১ লাখেরও বেশি মিয়ানমার নাগরিক রোহিঙ্গাদের বাংলাদেশ সরকার আশ্রয় দিয়েছে। তাদেরকে যত তাড়াতাড়ি সম্ভব তাদের নিজ দেশে নিরাপদে প্রত্যাবর্তন করানো যায় ততই সবার জন্য মঙ্গল। গত ৩ ডিসেম্বর ২০২০ থেকে ৪ এপ্রিল ২০২১ পর্যন্ত প্রায় ২০ হাজার মিয়ানমার নাগরিকদেরকে কক্সবাজার থেকে নোয়াখালীর ভাসানচরে স্থানান্তর করা হয়েছে। আরো ৮০ হাজার রোহিঙ্গা শরণার্থীকে শীঘ্রই ভাসানচরে স্থানান্তর করা হবে।


মিয়ানমার নাগরিকদেরকে তাদের নিজ দেশে প্রত্যাবর্তনের বিষয়ে অস্ট্রেলিয়া সরকার তাদের সমর্থন অব্যাহত রাখবে বলে প্রতিমন্ত্রীকে আশ্বস্ত করেন অস্ট্রেলিয়ার হাইকমিশনার। দুর্যোগ ব্যবস্থাপনায় বাংলাদেশ বিশ্বে অনুকরণীয় মডেল বলে তিনি এসময় মন্তব্য করেন।  

মন্ত্রণালয়ের সচিব মোঃ মোহসীন এসময় উপস্থিত ছিলেন ।

                নম্বর : ৪৭৮৪
জলবায়ু পরিবর্তন মোকাবিলা করছে বাংলাদেশ



      -পরিবেশমন্ত্রী
ঢাকা, ২২ আশ্বিন (৭ অক্টোবর) :

পরিবেশ, বন ও জলবায়ু পরিবর্তন মন্ত্রী মো. শাহাব উদ্দিন বলেছেন, মহামারি, জীববৈচিত্র্য ধ্বংস, জলবায়ু পরিবর্তন এবং টেকসই উন্নয়ন অর্জনের চ্যালেঞ্জসমূহ মোকাবিলার জন্য প্রকৃতিভিত্তিক সমাধানই সবচেয়ে কার্যকর উপায়। তাই বাংলাদেশ জলবায়ু, প্রকৃতি এবং উন্নয়নকে সর্বোচ্চ গুরুত্ব দিয়ে টেকসই উন্নয়ন লক্ষ্যমাত্রাসমূহ অর্জনের জন্য আন্তরিক প্রচেষ্টা চালিয়ে যাচ্ছে। তিনি বলেন, জলবায়ু সহিষ্ণু জাতি গঠনের জন্য ৮ম পঞ্চবার্ষিকী পরিকল্পনা এবং প্রেক্ষিত পরিকল্পনা ২০২১-২০৪১-এ উন্নত ও টেকসই পরিবেশের সঙ্গে অর্থনৈতিক প্রবৃদ্ধির সমন্বয় সাধনের মাধ্যমে ‘গ্রিন গ্রোথ স্ট্র্যাটেজি’ গ্রহণ করা হয়েছে।


পরিবেশমন্ত্রী আজ দক্ষিণ কোরিয়ার সুওন শহরে হাইব্রিড পদ্ধতিতে অনুষ্ঠিত ‘ফোর্থ ইউনাইটেড নেশন্স এনভায়রনমেন্ট প্রোগ্রাম সেশন্স অভ দ্যা ফোরাম অভ মিনিস্টার্স এন্ড এনভায়রনমেন্ট অথোরিটিজ অভ এশিয়া প্যাসিফিক’ এ ঢাকাস্থ সরকারি বাসভবন থেকে অনলাইনে যুক্ত হয়ে তাঁর বক্তব্যে এসব কথা বলেন। এ সম্মেলনে এশিয়া ও প্রশান্ত মহাসাগরীয় অঞ্চলের পরিবেশ ও জলবায়ু পরিবর্তন মন্ত্রীগণ ও বিভিন্ন আন্তর্জাতিক সংস্থার প্রধানগণ বক্তৃতা করেন।


মো. শাহাব উদ্দিন বলেন, দীর্ঘমেয়াদি পানি ও খাদ্য নিরাপত্তা, অর্থনৈতিক বৃদ্ধি ও পরিবেশ সুরক্ষা নিশ্চিত এবং কার্যকরভাবে জলবায়ু ঝুঁকি হ্রাস এর মাধ্যমে একটি নিরাপদ, জলবায়ু-সহিষ্ণু এবং সমৃদ্ধ বদ্বীপ অর্জনের জন্য সরকার ‘বাংলাদেশ ডেল্টা প্ল্যান ২১০০’ গ্রহণ করেছে। গ্রিন হাউজ গ্যাসের নির্গমন কমাতে, বাংলাদেশ এ বছরের ২৬শে আগস্ট ইউএনএফসিসিতে সংশোধিত এবং উন্নত ‘ন্যাশনালি ডিটারমাইন্ড কন্ট্রিবিউশন্স’ জমা দিয়েছে।


মন্ত্রী বলেন, নবায়নযোগ্য জ্বালানি, জলবায়ু-সহিষ্ণুতা ও প্রকৃতিভিত্তিক পদ্ধতির ওপর গুরুত্ব প্রদান এবং স্থানীয়ভাবে বাস্তবায়নযোগ্য অভিযোজন পদ্ধতি অন্তর্ভুক্ত করে বাংলাদেশে ‘মুজিব ক্লাইমেট প্রসপারিটি প্ল্যান ২০৩০’ চূড়ান্ত করা হয়েছে । এছাড়াও সরকার জলবায়ু পরিবর্তন মোকাবিলায় ‘বাংলাদেশ ক্লাইমেট চেইঞ্জ স্ট্রাটেজি এন্ড একশন প্ল্যান’, ‘কান্ট্রি ইনভেস্টমেন্ট প্ল্যান অন এনভায়রনমেন্ট, ফরেস্ট্রি এন্ড ক্লাইমেট চেইঞ্জ’, ‘রিনিউএবল এনার্জি রোডম্যাপ’ এবং ‘প্লাস্টিক ওয়েস্ট ম্যানেজমেন্ট একশন প্ল্যান’ প্রভৃতি সেক্টোরাল পলিসি ও একশন প্ল্যান বাস্তবায়নে কাজ করছে। জাতীয় পর্যায়ে গৃহীত এসকল কর্মপরিকল্পনা বাস্তবায়নে সক্ষমতা বৃদ্ধির জন্য মন্ত্রী আন্তর্জাতিক অর্থায়ন ও প্রযুক্তিগত সহযোগিতা কামনা করেন।

টেলিভিশনে স্ক্রল আকারে প্রচারের জন্য 

সকল ইলেকট্রনিক মিডিয়া

ঢাকা, ২২ আশ্বিন (৭ অক্টোবর) :   


সরকারি-বেসরকারি টিভি চ্যানেলসহ সকল ইলেকট্রনিক মিডিয়ায় নিম্নোক্ত বিষয়টি স্ক্রল আকারে প্রচারের জন্য অনুরোধ করা হলো :    


মূলবার্তা :   


‘মুজিবনগর সরকারের প্রকৃত কর্মচারীদের ভূমি মন্ত্রণালয়ের পদে আত্তীকরণের জন্য দরখাস্ত আহবান করে গণবিজ্ঞপ্তি প্রকাশ করেছে ভূমি মন্ত্রণালয়। বিস্তারিত : minland.gov.bd ওয়েবসাইটে।’   

বিদেশে বসে দেশের বিরুদ্ধে অপপ্রচারকারীদের স্বরূপ তুলে ধরতে হবে
                                                        - শ ম রেজাউল করিম

ঢাকা, ২২ আশ্বিন (৭ অক্টোবর) :

যারা বিদেশে বসে দেশের বিরুদ্ধে অপপ্রচার করে, দেশের উন্নয়নকে বাধাগ্রস্ত করতে চায় তাদের স্বরূপ গণমাধ্যমে তুলে ধরার আহ্বান জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম।

গতকাল সৌদি আরবের মক্কায় প্রবাসী সাংবাদিকদের সাথে মতবিনিময়কালে মন্ত্রী এ আহ্বান জানান। 

মন্ত্রী বলেন, প্রধানমন্ত্রী শেখ হাসিনার নেতৃত্বে বাংলাদেশ যখন এগিয়ে যাচ্ছে, সে সময় অনাকাঙ্ক্ষিত কিছু ন্যাক্কারজনক ঘটনা আমরা লক্ষ্য করছি। কিছু পলাতক ও দণ্ডিত ব্যক্তি বিদেশে বসে সামাজিক যোগাযোগ মাধ্যমে দেশের বিরুদ্ধে মিথ্যাচার করছে। কোথা থেকে কিভাবে এসব মিথ্যাচার করা হচ্ছে এবং সেটা যাতে প্রতিরোধ করা যায়, সরকার সেটা খতিয়ে দেখছে।

শ ম রেজাউল করিম আরো বলেন, বিএনপি স্বাধীনতাবিরোধীদের ওপর ভর করে, বিদেশের উপর নির্ভর করে, মিথ্যাচারের মাধ্যমে রাজনীতি শুরু করেছিল। এখনো তাদের সম্পদই মিথ্যাচার। তবে তাদের এই মিথ্যাচার দেশের মানুষ গ্রহণ করছে না, বিশ্বাস করছে না। এ কারণে দেশের ভেতর সুবিধা না হওয়ায় তারা বিদেশে কার্যক্রম শুরু করেছে। 

মন্ত্রী আরো যোগ করেন, বিএনপির সংবিধান সংশোধন করে ধর্মভিত্তিক রাজনীতি চালু করেছে। বিএনপিই মুক্তিযুদ্ধের চেতনার বাংলাদেশকে ধ্বংস করেছে। সম্প্রতি তারা প্রধানমন্ত্রীর যুক্তরাষ্ট্র সফরকালেও উশৃঙ্খলতা দেখিয়েছে। 

বাংলাদেশ হজ অফিস, জেদ্দার কাউন্সিলর (হজ) মো. জহিরুল ইসলাম, কৃষক লীগ, সৌদি আরব শাখার সভাপতি কামরুল হাসান জুয়েল, রিপোর্টার্স অ্যাসোসিয়েশন অভ ইলেকট্রনিক মিডিয়া সৌদি আরব পশ্চিমাঞ্চলের সভাপতি ও চ্যানেল আইয়ের সৌদি আরব প্রতিনিধি এম ওয়াই আলাউদ্দিন প্রমুখ এ সময় উপস্থিত ছিলেন। 

Bangladesh adopted nature-based solution to confront climate change.






                  - Environment Minister 
Dhaka, (7 October) : 

Minister for Environment, Forest and Climate Change Md. Shahab Uddin said, nature-based approach is the most effective way to confront the inter-related challenges of pandemic, biodiversity loss, climate change and achieving sustainable development. Bangladesh has been putting sincere efforts towards achieving sustainable development goals, placing climate, nature and development at its heart. Bangladesh has adopted a Green Growth Strategy in its 8th Five Year Plan and Bangladesh Perspective Plan 2021-2041 to harmonize economic growth with better environmental sustainability to create a Climate Resilient Nation.


Environment Minister said this joining virtually from his official residence in Dhaka in the Fourth United Nations Environment Program Session of the Forum of Ministers and Environment Authorities of Asia Pacific held today at Suwon, Republic of Korea. Environment and Climate Change Ministers of Asia pacific region delivered speeches in the occasion.


The Environment Ministers said, the government also adopted the Bangladesh Delta Plan 2100, to achieve a safe, climate-resilient and prosperous delta with a mission to ensure long term water and food security, economic growth, environmental sustainability and effectively reducing vulnerability and building resilience to climate change. To reduce GHG emissions, Bangladesh revised and submitted Enhanced Updated NDCs on 26th August this year, enhancing both unconditional and conditional contributions with ambitious quantifiable mitigation targets.


Shahab Uddin said, Mujib Climate Prosperity Plan 2030 finalized by Bangladesh has duly recognized the co-benefits of maximizing share of renewable energy, enhancing energy efficiency, giving importance on climate resilient nature based approaches of development and due consideration on Locally Led Adaptation. The country is also working on implementing its sectoral policies and action plans, like Bangladesh Climate Change Strategy and Action Plan, Country Investment Plan on Environment, Forestry and Climate Change, Renewable Energy Roadmap, Plastic Waste Management Action Plan, etc. He said, to realize the actions at national level, means of implementation in terms of finance and investment, technology cooperation and capacity building are fundamental.

কোভিড ভ্যাকসিন গ্রহণে সকলের সমান অধিকার নিশ্চিত করার আহ্বান রাবাব ফাতিমার 

নিউইয়র্ক, ৭ অক্টোবর :

কোভিড-১৯ সৃষ্ট ভয়াবহ দৃশ্যপট তুলে ধরে জাতিসংঘে নিযুক্ত বাংলাদেশের স্থায়ী প্রতিনিধি রাষ্ট্রদূত ফাতিমা কোভিড ভ্যাকসিন লাভে সর্বজনীন ও সাশ্রয়ী অধিকার নিশ্চিত করতে অংশীজনদের প্রতি আহ্বান জানান যাতে সকলেই কোভিড সংকট থেকে টেকসই ও ন্যায়সংগত পুনরুদ্ধারের সুযোগ পায়। জাতিসংঘ সাধারণ পরিষদের ৭৬তম অধিবেশনের সাধারণ বিতর্ক পর্বে প্রধানমন্ত্রী শেখ হাসিনা প্রদত্ত বক্তব্য অনুসরণে রাষ্ট্রদূত ফাতিমা বলেন, ভ্যাকসিন উৎপাদনে সক্ষম উন্নয়নশীল দেশগুলোর সাথে প্রযুক্তি ভাগ করে নিলে উৎপাদন ও বিতরণ পর্যায়ে বিশাল সক্ষমতা সৃষ্টি হবে যা ভ্যাকসিন সমতা নিশ্চিত করতে পারবে। 

আজ জাতিসংঘ সদরদপ্তরে জাতিসংঘ সাধারণ পরিষদের দ্বিতীয় কমিটির সাধারণ বিতর্কে বক্তৃতাকালে এসকল কথা বলেন রাষ্ট্রদূত ফাতিমা।

সাধারণ পরিষদের দ্বিতীয় কমিটি কোভিড-১৯ অতিমারি এবং বৈশ্বিক জলবায়ু পরিবর্তনজনিত দ্বৈত সংকটকালে এবারের প্রতিপাদ্য নির্ধারণ করেছে ‘সংকট, প্রতিকূলতা মোকবিলায় সক্ষমতা এবং পুনরুদ্ধার - এজেন্ডা ২০৩০ এর অগ্রগতি ত্বরান্বিত করা’। প্রতিপাদ্যের লক্ষ্য অতিমারি থেকে টেকসই ও সক্ষমতাপূর্ণ পুনরুদ্ধারের জন্য সাহসী এবং উচ্চাভিলাষী বৈশ্বিক রোডম্যাপকে এগিয়ে নেওয়া এবং যথাসময়ে এজেন্ডা ২০৩০ অর্জন করা।

 
জলবায়ু পরিবর্তনের প্রভাব মোকাবিলায় বিশ্ব সম্প্রদায় গৃহীত সাম্প্রতিক পদক্ষেপসমূহের কথা উল্লেখ করে রাষ্ট্রদূত ফাতিমা বলেন, আসন্ন জলবায়ূ ও জীববৈচিত্র্য বিষয়ক রাষ্ট্র সম্মেলনে যাতে সাহসী ও উচ্চাভিলাষী ফলাফল অর্জিত হতে পারে সে বিষয়ে আরো গুরুত্ব দিয়ে কাজ করা দরকার। তিনি আরো বলেন, ৪৮টি দেশের সমন্বয়ে গঠিত ক্লাইমেট ভালনারেবল ফোরাম -এর সদস্য হিসেবে বাংলাদেশ বৈশ্বিক উষ্ণায়ন হ্রাস, জলবায়ু-অর্থায়ন বৃদ্ধি, প্রযুক্তি হস্তান্তর সহজতর করা এবং অভিযোজন পদক্ষেপসমূহের উন্নয়নে সহযোগিতা করতে আগ্রহী।

 
দেশের বাইরে থেকে আসা অর্থায়নের গুরুত্ব তুলে ধরে রাষ্ট্রদূত ফাতিমা রপ্তানি আয়, রেমিটেন্স, ওডিএ এবং উন্নয়নশীল দেশগুলোতে বেসরকারি অর্থায়ন পুনরুজ্জীবিত করতে উন্নয়ন অংশীদারদের যে ভূমিকা রয়েছে তা পালনের প্রতি অনুরোধ জানান। রেমিটেন্সের গুরুত্ব তুলে ধরে তিনি পুনরুদ্ধার প্রচেষ্টায় চাকুরি পুন:প্রাপ্তিতে অভিবাসী কর্মীদেরকে অন্তর্ভুক্ত রাখার জন্য সকলের প্রতি আহ্বান জানান।

শিক্ষা, স্বাস্থ্য, কর্মসংস্থান, এবং জলবায়ু পরিবর্তনের ক্ষেত্রে ডিজিটাল প্রযুক্তির ভূমিকার কথা তুলে ধরে বাংলাদেশের স্থায়ী প্রতিনিধি ডিজিটাল বৈষম্য দূর কল্পে সকল অংশীজনদের একযোগে কাজ করার আহ্বান জানান। এলডিসি থেকে বাংলাদেশের উত্তরণ প্রক্রিয়ার উদাহরণ টেনে তিনি এলডিসিসহ সদ্য উত্তরিত দেশগুলোর জন্য সাহসী ও উচ্চাভিলাষী কর্মসূচি গ্রহণেরও আহ্বান জানান।

বাংলাদেশের আর্থসামাজিক অগ্রগতিতে নারীদের তাৎপর্যপূর্ণ অবদানের কথা তুলে ধরে রাষ্ট্রদূত ফাতিমা বলেন, কোভিড-১৯ মোকাবিলা ও উত্তরণ প্রচেষ্টায় অবশ্যই নারীদেরকে সম্মুখসারিতে স্থান দিতে হবে।

উল্লেখ্য, বৈশ্বিক অর্থনৈতিক ও আর্থিক বিষয়াবলী নিয়ে জাতিসংঘ সাধারণ পরিষদের দ্বিতীয় কমিটি কাজ করে থাকে।

